
Gyanesh Kumar oadoktsü, Modi
sorkar oadoktsü: Rahul Gandhi

US-i ICC nem tenokdangba agütsüba European
states, Canada, Japan aser UN nungeri anemer

ANSTA-i Oct 17 lungkak aitba nung shilem magitsü
Dimapur, October 10, 2026
(TYO): All Nagaland School
Teachers' Association (ANSTA)-
i October 17, 2026 nü Teachers'
Mass Hunger Strike nung shilem
magitsü osang metetdaktsüogo.

ANSTA ya School Teachers'
Federation of India (STFI) nung
dena lir saka affiliated associations
indang state headquarters nung
lungkak aitba nung shilem magitsü
ta parnoki ashi.

Joint Coordination Committee
(JCC) of Pre-RTE Teachers,
Nagaland aser Chief Minister Dr.
Neiphiu Rio nunger senden ka
amenba sülen iba lemtet agiogo.

India sorkar dang Nagaland
Teacher Eligibility Test (NTET)
nung Pre-RTE Teachers
medendaktsütsü atema jembijang
ta senden nung Committee-i

Kiphire district nung tensa mejungi lir

tezüluba ka agütsü.
Idangji Chief Minister Rio-i

tesayurtem tebilemtsütem
jungjunga anga aser Council of
Ministers o MLA den iba onük
lemsateptsü aser Committee den
osang agiteptsü nangzük.

Chief Minister-i iba
tenangzükba agiba aser state
sorkar lenisüba dak temulung lema
aser tamang kaa ANSTA-i mapang
agütsütsü lemtet. Iba ajanga Pre-
RTE Teachers of Nagaland
tebilemtsütem koktettsü imlar ta
parnokisa metetdaktsü.

Chief Minister aser Nagaland
sorkar dak temulung alemba aser
tamang akaba nung ajemdaker
iba lemtet agir aser iba ya STFI
nükjidongtem anema masü
mesüra parnoki linük nung
tesayurtem kümzüka ayutsü

inyakba anema noktakba masü ta
ANSTA-i ashi.

Nagaland Teacher Eligibility
Test (NTET) nungi Right to
Education (RTE) Act, 2009
metenzükdang mapa nung
shimokertem metendaktsütsüla ta
senden nung Secretary, JCC
Pekinto Y. Jimo-i ashi.

Paisa Chief Minister-i senden
amentsü mapang agütsüba atema
pelaba metetdaktsü aser
tesayurtem khurettem lemsatep.

"Pre-RTE Teachers-i
mandatory TET requirement dak
sendakba nung tebilemtsü aika
ajurua lir aser talisa tesayurtem
ya parnok mapa nung
shimokdang rules and conditions
kübok küm aika inyaka aruogo"
ta Convenor, JCC Kezhalezo
Solo-ia ashi.

Dimapur, October 10, 2026
(TYO): Kiphire District kübok
tesem kar nung Yimkhiung aser
Tikhir nunger tsüngda
mepetmesü adoka aliba atema
District Magistrate, Kiphire-i
tenokdangba kar agütsüogo.

Zaonger, Pokphur aser
Longtsunger dena tesem kar
nung tensa mejungi lir aser
tamajungba akümtsü akok
anungji general public kümzüka
ayutsü atema Bharatiya Nagarik
Suraksha Sanhita (BNSS), 2023
nung Section 163 ozüng benoker
ta District Magistrate, Kiphire-i
metetdaktsüogo.

Iba tetuyuba ya Khongsa
Block dak alaka Pungro Sub-
Division ajungalen alitsü saka
Kiusam Circle adentsü ta pai ashi.

Iba ozüng agüja aliba mapang
nisung pungu mesüra talila
adenshitsü memelar. Prangpong,
hdair, mesüra yirutsütsüsa
osettem abenba noktanger ta
District Magistrate-i metetdaktsü.

Iba ozüng kübok bangdakpur
dang nungi temelaba melii lokti
sentongtem ayonga agiba
noktanger aser nisungtem
tsüngda mepetmesü adoktsüsa
osangtsüsang prokshiba

noktanger ta paisa ashi.
Superintendent of Police,

Kiphire aser bangdak Executive
Magistrates aser Area
Administrative Officers ajanga
pei pei telongtet nung local police
aser tanga bangdakpur den
yaritepa iba ozüng benshitsü ta
District Magistrate, Kiphire-isa
metetdaktsüogo.

Honibarnü Kiphire district
kübok tesem kar nung Tikhir aser
Yimkhiung nunger tsüngda
mepetmesü adoka raradang nisung
ka asüba aser ki aika rongdoktsüba
osangtem angazüker.

Iba tatalokba ya Zaonger,
Longtsunger aser Pokphur
yimtsüngtem den Pungro jila nung
atalok aser ki nung mi senoktsüba
aser raksatsüba osangtem lir.

Zaonger aser Longtsunger
yimtsüngtem nung Tikhir nunger
Tsonglaknyi benjung amungdang
Yimkhiung nunger kari meinprong
agütsü ta osang ajanga ashi.

Longtsunger nung
khatepdang nisung ka khaset ta
angazüker saka iba indang osang
tejangja mengutet lir.

Iba mepetmesü ya Pungro town
tashi ao aser idakji ki trok nung mi
senoktsü aser tangatem raksatsü.

Dimapur, October 10, 2026
(TYO): NSCN/GPRN (K) Niki
Group-i Assam kübok Khatkhati area
nungi sen yong shishilembar ka pur
ao ta media osang balala prokshiba
jangjashitsür ta MIP NSCN/GPRN-
i sangdong ka nung ashi.

Iba nisung yagi tai maketba
nisung aika ashioktsüba
osangtem anguba sülen pa apu.
NSCN/GPRN ya people's
revolutionary government ka lir
aser nübortem temeten aser
taginübatem kümzüka ayutsü
tenangzükba lir, anungji tai
maketba nisungtem ashioktsüba
aser loktiliba nung timtem
agütsüba magizüker ta MIP
NSCN/GPRN-i ashi.

Iba nisung yagi 2021 nungi
ashikülak mapa inyakba nung
shilem agiba kuli peria dang lir aser
pa dang asüngdangya asüdang
nangzükog. Nagaland nung nisung
kar den külemi yaritepa pai iba

mapa inyak ta shiogo ta MIP
sangdong nungsa shia lir.

Pa chioktsü atema Rs. 7.5
lakh meshi ta masü saka sen ya
iba nisungi pa chioktsü atema
agütsütsü ashiba lir. NSCN/
GPRN-i bushisüngdanga
arudang pa ket nungi tanga taitsü
aketba kulitem aser mobile phone
ngutetogo ta parnokisa ashi.

Iba nisung ya 2024 nunga
ozüng amertemi apu aser iba ya
ashikülakba dak sendakba nung
apu aser chiok ta MIP sangdong
nungsa shia lir.

Tatalokba dak sendakba
kulitem jungjunga asadangba
sülen ang telok mashii ka nem tai
tongloktsütsüla. Kulitem
jungjunga asadanger ang ochiji
bushitettsüla aser ashikülak
maparen nungi tai maketba
nisungtem kümzüka ayuba ya
süoki ia bilemba public tebilemtsü
ka asütsüla ta MIP-isa ashi.

NSCN/GPRN (K) Niki-i jangjashitsür

Kohima, October 10, 2026
(TYO): Honibarnü Nagaland-i
Naga National Council (NNC)
president Adinno Phizo nem
tatembangba tetushi agütsüogo
aser Khonoma village kübok
Dzüsie nung la mang remogo.

Tanü ABCC Mission
Compound ground, Kohima nung
asür Adinno den asüpila sentep
sentong ka agia liasü aser idangji
Federal Government of Nagaland
(FGN) & NNC ajanga la nem
national procession aser guard of
honour agütsü.

Adinno Phizo-i 1990 nungi
tenzüker October 8, 2026 tashi
NNC President inyaka aru. La
mapang tatsüka temang mejungi
arur Bethel Hospital, Kohima
nung asü.

Tanü asüpila sentong nung
NNC acting president Kegwanye
Kent-i anogo tenetnü
mangyimtsü osang metetdaktsü.
Iba mapang linük wako tom nung
ayutsü ta pai ashi.

Adinno Phizo asüba ya Naga
nunger asoshi takoksa ulura lir.
Lai küm semer tema yimtenren
senmang kümzüka aru aser la
tebu aser Naga lennir A Z Phizo
ajanga lateta yutsüba
tangatetbatem nungi masetshi ta
Kent-i ashi.

Adinno-i Naga linük indang
tebilemtsü khuret kanga tasü itta,
akhümketa aser akangakanga

benlok ta FGN Kedahge
(president) Kezha Angami-ia
ashi.

Tayongzükbatem liaka lai la
tangatetba nungi masetshi aser
ajemalua aser bendanga agüja len
aniogo ta paisa ashi.

Iba sentong nung NNC Ao
Region nungi Takuyaba
Longkumer-i 1951 Naga
plebiscite bilemteta jembi. A Z
Phizo lenisüba kübok Naga
nunger pei sasa ketdangsüa aotsü
atema 99.9% meyongnem agüja
liasü. NNC-i iba plebiscite nung
maneni noktaktsü ta pai ashi.

Adinno Phizo ya
indangindanga aser akangakanga
noktakba lennir ka liasü. Lai
tayongzükba balala ajuruaka
Naga nüjiso atema bendanga
agüja inyak ta FGN Sumi Region
Midan Peyu Ato Zhimomi-ia ashi.

Asür Adinno den asüpila
sentong nung Angami Public
Organisation president Thejao
Viehienuo, Chakhesang Public
Organisation president Vezuhu
Keyho aser Naga Students'
Federation president Mteisuding
Heraang nungeria o tatsütsü jembi.

Angami Baptist Church
Council executive director Rev
Dr Rachülie Vihienuo-i o
jembidang Adinno-i bendanga
agüja inyakbatem, lai tebilemtsü
khurettem abenba aser Naga
nunger külem putiotsü nung lai

shilem agibatem bilemteta jembi.
A Z Phizo'er jabaso

tanubosang Jasazoo Phizo-i
kinunger tenüng nung jembi aser
Naga National Funeral
Committee-i asür kibong den
yaritepba aser sentong nung
adenba atema pelaba
metetdaktsü.

Iba sentong nung menden ya
Professor Rosemary Dzüvichü
liasü aser Chief Minister Neiphiu
Rio, Khonoma Village Council,
Kohima Village Council, Global
Naga Forum, Eastern Nagaland
Women Organisation, minister
Salhoutuonuo Kruse, Lok Sabha
MP S Supongmeren Jamir,
NSCN (GPRN), Eastern Naga
Students Association, Rengma
Hoho, Tenyimi Union Nagaland,
Kuki Inpi Nagaland, Chakhesang
Youth Front, minister KG Kenye,
Tenyimi Women Union
Nagaland, Yimkhiung Tribal
Council, Naga People's Front,
Mao Hoho Nagaland, Tangkhul
Naga Long, Mao Union Kohima,
Nagaland Baptist Church
Council, MLA P Longon, Central
Nagaland Tribes Council,
Pochury Hoho, Southern Angami
Public Organisation, Naga
People's Movement for Human
Rights aser Naga Mothers'
Association ajanga mangyimba
sangdong balala agütsüba zünga
metetdaktsü.

NNC president aser A Z Phizo'er jala Adinno mang remogo

Dimapur, October 10, 2026
(TYO): October 7, 2026 nü
mejangjaba nisung kari Lama
Bosti, Khatkhati, Karbi Anglong,
Assam nungi nisung ka pur
Dimapur leni ao ta Assam Police
nungi osang ka angazükba sülen
OC East Police Station-i anir telok
kati bushisüngdang tenzüka liasü.

Dimapur police-i bushitepa
arudang October 8, 2026
anepdang 1:30 ako meta
Kuhuboto general area nung
temulung melemi bilemba nisung
ka apu. Iba mapang tangar kari
injang khaloktsü aser parnok
tammang nung jena ao ta Dy.

Commissioner of Police
(Crime)/ PRO, Dimapur-i
sangdong ka nung ashi.

Police-i apuba nisungji East
Police Station-i anir aru aser pa
dang asüngdangya asüdang pa
NSCN (K) Nikki nung 2nd
Lieutenant Kivito Aye, (32 Yrs)
ta jangjateta liasü. Parnok nisung
6-7 kati nisungji apu ta osang
meteta aküm aser Kuhuboto area
nungi iba nisung kümzük.

Iba dak sendakba maparen
ajak tembangba sülen pur aoba
nisung den police-i apuba nisungji
Assam Police ket nung agütsüogo
ta Dimapur police-isa ashi.

Dimapur Police-i nisungpur ka apu

Dimapur, Mongputeni/
October 10 (TYO): Alima
ajunga den külemi Dimapur Ao
Baptist Arogo conference hall
nung Honibarnü World Hospice
& Palliative Care Day
mungogo. Iba anogomung ya
"Pain Management as an
Essential Part of Palliative
Care" omen nung ajemdaker
munga liasü.

Sentong ya district Health &
Family Welfare, Serene
Palliative Dare aser Dimapur
Ao Baptist Arogo nungeri
ayongzük aser department of
Health & Family Welfare,
Nagaland-i sponsor süa liasü.

Sentong nung o jembiba
mapang Principal Director,
Health & Family Welfare,
Nagaland Dr. Keveduyi Theyo-
i, tashidak tamajung agi
shiranger aser parnok
kibongtem nongita yaritsü aser
tali tajung anepalutsü atema
tangazükba agütsütsü nükjidong
nung iba anogomung ayongzüka
amunger ta ashi.

Paisa, tantsür tamburtem
timba küma aoba aser
memenatepba aser menatepba
tashidaktem khuret tali küma
aoba mapang palliative care
maneni nüngdaker, ta ashi.
Asenoki tashidak anepalutsüba
dang masü saka timtem
tekangshi tajemba
kümdaktsütsü aser kibongtem
nongita yaritsü taliba nüngdaka
kümogo.

Training shitak dang agütsüra
aser support system shitak

Dimapur nung World Hospice & Palliative Care Day mungogo

amenokra Palliative care ya
shilem 80 dak tema kidang
agütsütettsü. Cancer, end-stage
organ failure,
neurodegenerative tashidaktem
aser asa taoertem timbai pei
kinungertemi meketbanger
kidang dang temang
anepaludaktsüner. Mozükidang
amendaker agütsüba palliative
care ya resource-intensive,
saka kidang anepaluba ya cost-
effective lir aser iba ajanga
taküm jenjang tajungba
kümdaktsür aser mozükidangi
nüngdak makaba nung aotsü
tajemba kümdaktsür.

District ajak nung palliative
care service tem aser pain aser
symptom management kanga
tongtibang süa agitsü atema
National Programme tem
benoktsü nüngdaka kümogo, ta
pai shisem.

Sentong nungsa Joint
Director, Health & Family
Welfare, Nagaland & State
Programme Officer, the
National Programme for
Palliative Care Dr. Imnapokim-
i, department kübok Nagaland
nung district mozükitem nung
palliative care unit 12
amenokdar aser item unit tem
ya ita ishika tsüngda
inyaksangshi tenzüktsü, ta ashi.

Taoba mapang palliative
care atema mejeta staff tem
training agir maliba aser nübu
agi anüngba den district
mozükitem nung takdang peria
maliba ajanga palliative care ya
renloka modaktsüteti liasü.

Ajisüaka tangbo Nagaland nung
medical professional tem ajak
amai training agir lir aser tarutsü
nungbo palliative care
programme ya takok ngua aotsü
ta amanger, ta paisa shisem.

Dr. Imnapokim-i, Arogo aser
tanga lokti tentettemia palliative
care unit tem amenokba nung
tongtibang shilem agitettsü aser
iba ajanga shitemang nung dang
masü saka tanüla ren nunga
teyari agütsütettsü ta ashi.
Palliative care ya shitemang
anepaluba dang masü saka iba
dak ya shitemang, tanüla,
tekelok shisatsü anepaluba ajak
sendaka lir, ta ashi.

Omen dak ajemdaker
jembiba mapang Eden Medical
Centre nungi Dr. Nepuni
Athikho-i ashiba agi, pain
management ya nisung ka mapa
dang masü saka idaki doctor,
nurse, physiotherapists,
pharmacists, chaplains,
occupational therapists aser
volunteer tem ajak densema lir.

Pain management indang
jembiba mapang aiben asenoki
doctor tem dak dang rangloker,
ajisüaka lokti aser volunteer
temia shilem tulu ka agitsü lir.
Asenok ajak longjemer timtem
nung alirtem anepalua
anisüngzük agütsüti. Asenok
ajaki shilem agitsü lir aser shilem
agitettsü, ta pai ashi.

Sentong nungsa Senior
Pastor, DABA Reverend Wati
Kichu-i o tatsüka jembi aser
Serene Palliative Care, Dr.
Obangjungla-i okila jembia liasü.

Dimapur, Mongputeni/
October 10 (TYO): Fazl Ali
College, Mokokchung nung
October 8 aser 9 nü Melange
Festival mungogo. Iba benjung
ya "Renaissance" omen nung
ajemdaker munga liasü.

Mezüngbuba anogo benjung
lapokba sentong ka agi aser iba
sülen kaketshirtem tetoktepba
balala nung shilem agia liasü.
Tetoktepbatem rongnung kija
ken tenba, creative writing -
blackout poetry, hackathon,
painting & sketching, food craft,
prepared speech, aser
tsüngsang densema liasü.

Benjung lapokba sentong
nung Assistant Professor,
Department of Philosophy Dr.
Akumjungla-i, iba sentong omen
indang puti otsü dak ajemdaker
"Renaissance" ojang ya rasa
ashi. Lai tanaben soshiba aser

creativity ya tanü Artificial
Intelligence putu nunga kanga
tapet lir ta ashi.

Tanabuba anogo
tetoktepbatem rongnung, naro
metenba, AI daksendakba nung
o langtepba, dress craft,
unplugged musical ensemble,
aser mystery solving nunger
densema liasü. Iba sülen
tetoktepba balala indang result
sangdonga liasü. Tetoktepba
balala atema senpet ya
tesayurtemi sponsor süa liasü.
Maneni "Melange Unscripted"
ta nüngjaloktsür informal
session-a ka agiogo.

Kasa mapang nung benjung
mapang department balalai stall
tem lapoka chiyongtsü ayokba
den games balala asayadaktsü
aser FAC Fine Arts Club puri
achaayanga handicrafts aser
art pieces tem saya liasü.

FAC nung Melange Festival mungogo

Dimapur, Mongputeni/
October 10 (TYO): NSCN/
GPRN-i MIP ajanga, Dy.CM
TR Zeliang'er jabaso Kuchi
Rangkau Zeliang Olive Hospital,
Dimapur nung asüba osang
angazüka kanga aoksaba
lemsatepogo.

Asür Kuchi ya takok tajung
ngua inyakba entrepreneur ka
liasü, shiba lokti balala lenir
asüba, lanur terenlok aser

saisabong ajungketba nung
tongtibang shilem agiba atema
ajaki meteta liasü.

Pa ya YouthNet, Nagaland
co-founder liasü aser Northeast
nung ajaki meteta aliba nisung ka
liasü.

Kuchi amala tazüng tashir
aser philantopist ka anojungi
adora mapang tajungdang asüba
ya Naga nunger atema takoksa
tulu lir, shiba lokti atema ano aika

NSCN/GPRN-i asükhu lemsatep

Dimapur,  Mongputeni/
October 10 (TYO): October
10 nü IMDH Mokokchung
Conference Hall nung "Pain
Management: An Essential
Part of Palliative Care" omen
nung ajemdaker Hospice and
Palliative Care Day mungogo.

Sentong nung o jembiba
mapang Senior  specialist
IMDH Mokokchung Dr.
R.Alemba Jamir-i, Hospice
and Palliative Care Day nung
ya mozüki nung shirangertem
temang anepaluba dang masü
saka kidang anepaluba
densema lir ta ashi. Paisa,
Palliative care nükjidongji
yareta shirangertem aser
parnok kibongtem taküm
jenjang tajungba kümdaktsütsü
asoshi lir, ta ashi.

Sentong nung o tatsüka
jembiba mapang Medical
Superintendent IMDH,
Mokokchung Dr.
Alemwabang Aier-i, Palliative
care ya tashiba aser tayangba
tajemba kümdakja
shirangertem nem anisüngzük
agütsütsü atema lir, ta ashi.
Paisa , Pallia t ive care ya
cancer agi shirangertem atema
dang masü saka tezüng agi
timtemertem aser stroke sür

alirtem amala tanga tashidak
agi shirangertem ajak atema
lir, ta ashi.

Dr.  Alemwabang-i,
shiranger kinungertem nongita
yaritsü ayongzükba den lokti,
Medical Officers aser teyari
agütsür tem indang shilem
indang rasa ashi. Paisa, health
center tem ajaki shilem agitsü
nüngdaker ta ashi.

Kasa mapang nung pain
management indang jembiba
mapang Junior  Specialist
IMDH Dr. Maongtula Jamir-
i,  Pain management ya
shitemang timtem dang masü
saka idaki tanüla, tekolok
shisatsü, lokti liba aser senotsü
ajak sentaka lir, ta ashi. Laisa,
tashiba balala atema jenjang
balala agitsü alibatem aser
indang tangazükba agütsüba
den tashiba pezü indang
lemsatepa liasü.

Sentong ya DPO (UIP &
RCH) Mokokchung Dr.
Limanaro DPO lenisüba nung
agi aser Nursing
Superintendent-i tepela  o
jembia liasü. Sentong nung
IMDH Mokokchung nung
Medical Officer aser college
of Nursing kaketshir temi
shilem agia liasü.

Mokokchungnung Hospice 7
Palliative Care anogomung mungogo

inyakteter lila.
Pa mapa tajungtem ya teti

bilemtettsü aser pa mapa tajung
ya lanurtem atema tajemdakdak
long ka akümtsü imla atar.

MIP-i asür kinungertem den
asükhu lemsateper, aser mangyim
jashi tia nung aliba mapang
tulusang Tsüngremi par
kinungertem nem anisüngzük
agüjang ta sarasademtsür, ta kasa
sangdong ajanga metetdaktsü.

"Fascinating Facets of Science" omen nung ajemdaker Dimapur Government College Science Club-i ayongzüka October 8 nü Science Exhibition ka agiogo. Iba
sentong nung GHSS, Lengrijan, GHS, Sarbura, Beanstalk School, aser Stepping School nungi kaketshirtemi shilem agia liasü.

New Delhi, October 10
(Agencies): Honibarnü
Congress lenir Rahul Gandhi-i,
Chief Election Commissioner
(CEC) Gyanesh Kumar
oadoktsü, iba sülen Narendra
Modi sorkar oadoktsü, iba sülen
democracy yanglushi tenzüktsü,
ta metetdaktsü.

Honibarnü Jantar Mantar nung
Chief Election Commissioner
Gyanesh Kumar anema longkak
aittsü lia Lok Sabha nung
opposition lenir Rahul-i X ajanga,
"Gyanesh Kumar oadoktsü. Iba
sorkar oadoktsü. Iba sülen
democracy yanglushi tenzüktsü,"
ta metetdaktsü.

Paisa Parliament Central
Hall nung pai opposition INDIA
teloktep nungi MP tem den
jembiba video ka lemsatep.

Hokolbarnü Samvidhan
Sadan nung INDIA teloktep
nungi MP tem den jembidang
Rahul Gandhi-i, iba tebilemtsü

ya CEC Gyanesh Kumar dak
sendakba dang masü, ta shia
tang aliba sorkar agientsütsü
ayongzüka liasü.

"Asenoki tesüiba anogo
asem-pezü inyaka aruba ama
maneni inyakra iba sorkar ya
laoadoktsü," ta pai metetdaktsü.

Paisa, tawa Opposition-i
longkak aitba ajanga iba sorkar
anokshitsüdar aser sorkar
tsübudaktsüdar, ta metetdaktsü.

Opposition-i SIR inyakyim
anema ola adoka aruogo aser
tawa Indian Express report ka
ajanga, tesüiba ita 10 tsüngda
Election Commissioner ana-
Sukhbir Singh Sandhu aser
Vivek Joshi nati telemtetba 14
ashishia liasü, ta metetdaktsüba
sülen opposition-i asentenshir
SIR anema ano ola tesashiba
adoker aser CEC Gyanesh
Kumar menden nungi
anenjang, ta takhangba agüja
longkak aiter.

Gyanesh Kumar oadoktsü, Modi
sorkar oadoktsü: Rahul Gandhi

Delhi police-i CJP lenir Dipke aser party balala nungi lenirtem apu

New Delhi, Mongputeni/
October 10 (Agencies):
Honibarnü New Delhi nung
Delhi police-i Cockroach Janta
Party (CJP) lenirtem Abhijeet
Dipke, Saurav Das aser
Ashutosh Ranka nunger apu, ta
CJP-i X ajanga metetdaktsü.

CJP-i X ajanga, "Abhijeet
Dipke Puogo! Saurav Das
Puogo! Ashutosh Ranka Puogo!
Ashioktsüsang par medemer
kümzüktsü atema kijai tashi
amshisangi par sensotem anema
tongbang ayongzüker," ta
metetdaktsü.

Osang angazükba agi,
Cockroach Janta Party (CJP)
tentetsang Abhijeet Dipke mena
aliba tayimtsüji Mumbai nungi
aruba sülen IGI Airport nung
anenba mapang Delhi police-i
tayimtsü nung lia pa apu.

Dipke-i Police dang, "Ni
pudaktsütsü atema yagi aru; ni
puang," ta shia liasü.

Delhi police-i pa dang,
"Onoki na apur masü, anungji
onok den amalitepang," ta ashi.

Iba dak alia Delhi police-i
yimtenren party balala nungi
lenirtema aika apu.

Chief Election
Commissioner (CEC) Gyanesh
Kumar anema longkak aitba
mapang police-i AAP tongti
Arvind Kejriwal den AAP
lenirtem aika apu.

Iba dak alia police-i taoba
mapang West Bengal Chief
Minister Mamata Banerjee aser
taoba mapang Kerala Chief
Minister Pinarayi Vijayan
nungera apu.

Electoral roll atema Special
Intensive Revision (SIR)
mapatong ashishia longkak

aitertemi CEC Kumar menden
nungi anenjang, ta akhanger.

Longkak aittsü atema aoba
mapang central Delhi nung
police-i Mamata Banerjee den
Trinamool Congress MP pongu
apu. Bus anenba tesem ka nung
Mamata-i mener longkak aita
liasü. Police-i TMC lenirtem
apuba sülen bus ka nung anir ao.

Bus nung osangbenertem
den jembidang Mamata-i,
"Sorkari onok den tim mesüi
benshir. Onok INDIA teloktepi
nüburtem ola tashi itdaktsütsü
atema maneni raratsü," ta ashi.

Osangbenertem den
jembidang taoba mapang Delhi
Chief Minister Kejriwal-i,
"Nüburtem longkak aitba nung
shilem magidaktsütsü atema
tenokdangba balala benoker.
Tesem ajaklen police aser
paramilitary sepaitem lir.
Nisungtem pei kidang nungi
ayazüktsü memelar, lenmang nung
police-i nisungtem apur. Shinga
kechaia aotsü memelar," ta ashi.

Kejriwal-isa, "Vote auyaba
ken o nokdangtsü atema
ketdangsertemi inyaker. Linük
tesem ajaklen parnoki tashi
amshir. Kechiba parnoki vote
auyaba ken o nokdanger.
Ajisüaka iba linük nung
nüburtemi ibaji memelatsü," ta
metetdaktsü.

"Iba linük nung lanurtem
nokdakogo. Tanü CJP lenirtem-
Abhijeet Dipke, Ashutosh
Ranka aser Saurabh Das
nunger den Dhruv Rathee,
Ratna Singh aser aika puogo.
Iba linük nung lanurtem kanga
jashir," ta paisa metetdaktsü.

Delhi police-i taoba mapang
Kerala Chief Minister Pinarayi

Vijayan, Communist Party of
India (Marxist) MP John Brittas
aser CPI(M) general secretary
M.A. Baby nungera apu.

Delhi Police-isa All India
Students' Association (AISA)
Tir Neha Bora densema longkak
aitertem noklang aika puogo.

Ano Delhi tesem balala nung
police-i activist Yogendra Yadav,
advocate Prashant Bhushan
aser CPI(ML) Liberation lenir
Dipankar Bhattacharya nungera
apu.

Delhi tesem balala nung
longkak aiter 1,000 dak tali apu.

Jantar Mantar nung longkak
aitertem nokdangtsü nükjidong
nung ketdangsertemi station 45
nung metro nokdanga liasü, item
stations ajak shibang aser
central Delhi tesem aika nung
internet-a shibanga liasü.

Hokolbarnü Deputy
Commissioner of Police,
Shrishti Pandey-i, Jantar Mantar
mesüra tanga tesem kecha
nunga longkak aittsü memelar,
ta metetdakja liasü.

"Tang section 163 benoka lir,
iba tetezü longkak aittsü
memelar - Jantar Mantar
mesüra tanga tesem kecha
nunga memelar. Lokti
adenshibaji ozüng alema asütsü
aser tashi mangara temerenshi
agütsütsü," ta Pandey-i
metetdakja liasü.

Electoral roll dak sendakba
SIR exercise atema telemtetba
agiba aika Election
Commissioner anati memelungi
agi, ta tai tonglokja CJP-i Chief
Election Commissioner
Gyanesh Kumar-i menden
nungi anentsüla ta takhangba
agüja longkak aita arudar.

New Delhi, October 10, 2026: Honibarnü Cockroach Janta Party (CJP) tentetsang Abhijeet
Dipke Mumbai nungi tayimtsü ajanga Delhi nung aliba IGI Airport tonga aruba sülen Delhi
police-i pa apuba noksa nung angur.

New Delhi, October 10
(Agencies): Honibarnü
Shipping Minister Sarbanada
Sonowal-i, Panama wako
songa aliba totzü abenba rong
MT GEM NO. 2 nung India
nunger 22 lia drone amshia
amak, saka iba lendong nungi
India nunger ajak kümzükogo,
ta metetdaktsü.

Minister-i, October 9 nü iba
rongji Sharjah Anchorage nung
lia amak, ta metetdaktsü.

Sonowal-i X ajanga, iba rong
nung aliba India nunger 22
prongla kümzükogo, ta ni tepela
nung sangdonger, ta
metetdaktsü.

"Onoki iba tensa maneni mita
reprangdar aser ship
management company den
tongtepratepdar," ta paisa
metetdaktsü.

Mongolbarnü Ministry of
External Affairs (MEA)-i
sangdong ja ajanga, Strait of

Hormuz nung Panama wako
aliba commercial rong ka
amakba atema aija liasü. Iba
rong nung alir India nunger 11
yirua liasü.

MEA-i sangdong ka ajanga,
"Tanep Panama nunger wako
songa aliba commercial rong
MT On Peace, Oman
tzüyimkümlen amakbaji onoki
sashia aitsür," ta metetdakja
liasü.

MEA-i, "Iba region nung
rongtem maneni amakba atema
India-i tebilemtsü kanga akar. Iba
region nung yimjung atema item
ama amakba ya tangsa anentsü
onoki maneni ayongzüker.
Commercial rong amakba,
tzüyim nung senzürtem amakba
aser region nung kiojen amakba
ya anentsüla aser tekeraba nung
International tzüyim lenmang
nung rongtem sadem-sadema
senzüdaktsütsüla," ta
metetdaktsü.

October 10, 2026 nü Meerut nung Bharatiya Kisan Union
(BKU) nungi aluyimertemi Cockroach Janta Party (CJP)
pusema longkak aitdang tangokba noksa nung angur.

Sharjah nung rong amakba lendong
nung India nunger 22 kümzük

Tekümtet asoshi inyakba

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Alima nung alir nisung shia atema tanüla
tekümtet ya kanga tongtibang lir. Tekümtet
tetezü kümzükba. Ajisüaka, tekümtet

anguba ya ken atema mesüra kenü langka ka
inyaker toktsütsüba masü saka tekümtet yabo
maneni inyakyonga aotsüba mapa ka lir.  Atangji,
tekümtet anguba ya asenok ajungba agi mesüra
asenok dak alangba agi masü saka Tsüngrem taochi
ajanga anguba mapa ka lir. Aji oda, Laishibai ashir,
Tsüngremi asenok kümzükba ya mesüra tekümtet
anguba ya asenoki inyakba agi masü saka aji
Tsüngrem sempet. (Efesa 2:8). Tetezü asenok sasa
asenok kümzüktsüsa asenok dak tashi mali, saka
Tsüngrem taochi agi asenok nem tekümtet ya
sempet ka amato agütsü. Aji oda, tekümtet ya
Tsüngremer angati sempet lir. Ibai Tesüngmangtsü.
Sempet tetezü sen agi aliba masü, asenoki aazükba
masü saka angati anguba temoatsü. Ajisüaka, iba
sempet ya odang amer kazütsüba sempet ka masü
saka sempet denji mapa inyaktsü dena agütsür.
Asenok kümzükba mesüra asenok nem tekümtet
sempet agütsübaji ajanga Tsüngremi asenok dang
akhidang menaba temenen madak dang masü saka
ano tarutsü mapang menatsü aliba temenentem
madaka takok agütsür. Tetezü, tekümtet sempet ya
raraba nok nü ang ka mesük, iba yagi temenen den
raratsü. Iba jagi ashir, tekümtet ya kenü atema
dangbo masü saka alima nungi mepila tashi
inyaktsüba mapa ka lir. Kodang asenok nem
Tsüngrem tekümtet agütsür, asenokji tangang tasen
poktetba taküm ka ama akümer (2 Kor 5:17).
Tekümtet mapaji yang nung jagi tenzüker. Aji oda,
kodang asenok taküm ya tasen poktetli ama
akümer, iba anogo nung jagi Tsüngrem den jaja
tenzükdang anogo shia asen taküm tasenba-tasenba
yanglulokyonga aotsü Tsüngremi imlar. Kodang
asenok nem Tsüngremi tekümtet sempet agütsür,
idangji  asenok pelar aser iba tepelaji
mesamadaktsüi tanüla temeshi agi asenok sünga
alitsü Tsüngremi imlar. Kodang asenok Tsüngrem
nungi tekümtet angur, asen takümji Tsüngrem
meyong akümer, anungji asenok taküm ya asen
mulungba nung masü saka Tsüngremer mulungba
nung aotsü. Laishibai ashir, Tsüngremi asenok nem
Pa temulung chia inyaktsüsa mulungtetdaktsütsü
aser inyakdaktsütsü asoshi asen mulung nung
inyaker. Ibai asenok atema teshisadangtsü aser
teinyaktsü mapa tuluka lir. Tsüngrem atema
inyaktsübajia Tsüngremi dang asen mulung nung
mulungtetdaktsür aser inyakdaktsür. Aji oda,
Khristan taküm kati angateta inyaktsüba mapa kaji
asenoki anogo shia Tsüngremi asenok dak
temulung lemtettsüsa kanga kümdanga
inyaktsüla. Ajisüaka, ano külen Tsüngremi dang
asenok nem Pai mulungba inyaktsü
mulungtetdaktsür aser inyakdaktsür ta bilema
Laishibai ashi ama kechi inyakdir, "kangkokangji
mesüra tashishiba kecha medeni inyaktsüla." Filipi
2:14. Itemji Tsüngremi agütsüba tekümtet
mapatemji lir. Kodang Tsüngremi asenok taküm
nung inyakba metetdir, asenoki Pa den külemi Pai
mulungtetdaktsüba aser inyakdaktsünübaji
angateta inyakra, iba jagi asenok dak tekümtet
alibaji ano tali tejangjaba meteta inyaktsü.

Ao (Naga) lima nung Khristar Yimsü Tetenzük
Otsü-ren nungi adokba Khuret. Arogo History
nung Philosopher aser Scholartemi Tetuyuba

nung zülutsü Nüngdaker
~ Rev. Temsu Imchen

Ao lima nung Khristan yimsu tetenzük otsü-ren nung Ao Baptist Arogo
Mungdang (ABAM) aser Molungyimsen arogo tsüngda adoka aliba khuret
tanu tashi mebendangteti arudagi. Iba khuret den bendenloka,
Molungyimsen arogoi iba ken-o jembitsü asoshi Court-i abenba ajanga
ano khuret tuluba kümogo. Asenok ABAM ama tashi tait, lokti tented
tulu aser kaket shisatsü nung tazüngertem jenti aliba lokti kati iba ama
khuret mebendangteti küm aika suidaktsübaya asenok tashimait
(credibility) aser tamakok tuluka ajangzüker asutsü. Iba yagi asen Aor
tamangba, tangatetba shisatsü aser tanela jenjang sayur.

Asenoki aiben ABAM aser tenzükertem tashimaitba ajanga iba khuret
mebendanger ta züngshir. Saka tashimait shilem tulubaji asen Aor
Theology azüngertem lir. Kechiaser ABAM aser arogo lenir aser
tenzükertemji Theology azüngertem dang lir. Item rongnunga, Church
History Department nung tazünger shirnoki jenjang tematiba degree
nguteter lir, tashimait shilem tulutibaji parnok asutsü. Ano tia-maka
Molungkimong aser Molungyimsen arogo nung Church History nung
züngtetertem anunga (lacking) aliba ajiteter. Anungji iba arogo ana
asenoki yaritsü nungdaker. ABAM nung tenzükertem, Arogo nung
Pastortem aser ABAM Executive Committee züngsem rongnunga church
history nung degree temaba jenjang tongtetertem tensema alitsü. Parnoki
mayimjemba agi mesura parnoki ashiba aser tetuyuba asenoki magizükba
agi iba khuret meindokteter asutsüa akok.

Iba khuret pongdoktsü asoshi ni taoba article zülu " Temaba Academic
tazüokba aser tetuyuba" nung zülutsü nungdaker ta züluogo.Ano iba den
densema lenmang kaji, church history zülurtemi züluba (Scholastic
approach) nungdaker. Otsü züluren nung scholastic aser non-scholastic
züluren tebendang balala lir. Scholastic züluyim jagi tangatetba tasen
aser tangatetba jenjang temaba dangi asenok anitsü. Molongkimong aser
Molungyimsen arogoi züluba ajakji liro medema kümdaktsü. Arogo
anapronglai temolung sua kecha tatidaktsü melei agizüktetsüsa iba yagi
bener arutsütsü. Tarutsü nunga kaketem züludang teimtem madoktsüsa
asenoki lenmangtem telatet sademsadema lapoka toktsütsü.

Jokorla, asenoki iba khuretya anendaktsütsü aser tarutsü (future)
nunga teti asoshi tatempang (final and permanent solution) kati
arudaktsütsüla. Tashiyim agi masu saka tangatetba tanela tajung agi
iba khuret pongdokdaktsütsüla. Historical aser Scholastic Approach-ji
asenoki meteta alitsü sudi. Iba ya lemsateptsü asoshi ABAM-i lenmang
ka danga lapoktsü nungbo ajak asoshi ibaji tajungba asutsü. Sendong
palaka meyanglu nunga; kodang ABAM Sanen Luden meeting mendir,
meeting tatemlen church history agirtem kar jaoker mapang ghonda ka
danga agia lemsatep nungbo kanga ajungtsü. Church History agir ajaki
ken temolung aguja pei shisatsü-i akokba tashi Mungdang aser Arogo
maneni yaritsü merangdi. Iba zülu nung nisung kar danga temulong
yirutsüsa zülusema lirabang ku nem meyiepa agujangma.

SANGDONGER
District nüng ozungi memelaba yi ayokba, rizunga ayuba aser lemshiba nokdangtsu

asoshi tang koba Nagaland Liquor Total Prohibition Act, 1989 amenoker inyakdaki, ki
kibur, ali kibur aser shishilembadak mesemteter lidaki, ner-i meteta iba temesepba yi
meyokdaktsutsu, meyudaktsutsu aser yi belena itemji lemshidaktsuba kanga mita alitsu
mepeshir.

NLTP Act nung aliba ama ki kibur aser idakji alir shiba-i metetsümonga iba ki aser
tesemji yi ayokdak aser rizungdak kumdaktsudir ozungi melaba ama temerenshi alitsu.

Ali kibur aser ki kibur ajaki ner ki para nung alirtemji kanga mita reprangtsula. Aser
ozungi memelaba temesepba yi ayokba, rizungba aser belenshiba ngura tekaratiba nung
ansatiba Police Station, Excise department, Ward authority aser Village Council nem
osang agutsutsula.

Ali kibur, ki kibur aser para nung alir kari danga metetsumonga ozung nungi kumzuktsu
asoshi rizunga ayutsu, belenshitsu aser ayoktsu asoshi yariba ngudir NLTP Act nung
shia aliba ama temerenshi alitsu.

Iba ama kum tataktet suiatokba, shitakba tajung masuba yi ajemba ajanga temang
nung timtem tulu agutsuba aser tasuba tashi ataloka arudaki. Iba ama yi yanguba,
belenshiba aser ayokba potetra pa/la anema criminal case balaka alitsu aser Bharatiya
Nyaya Sanhita, 2023 aser tanga ozungi melaba ama bushitsungdangtsu. Ki kibur, ali
kibur, ki para aguja alir, tayoker mesura kar danga iba nung ngurapang ozungi melaba
ama kuli dak ajemdaker temerenshi alitsu.

NLTP Act takok ngua inyaktetsu aser takum samaba nungi kumzuktsu asoshi All Ward
Unions, Village Councils aser Civil Society Organisations ajaki teka amtepa inyaktsu
aser iba osang nuburtemdang sangdongtsu mepeshir.

~ VESUPRA KEZO) NPS,
Sr. Superintendent of Police, Mokokchung, Nagaland.

TAMASA KIBUBA KI!
"Iba ki teraksa yutsür nenok taktang
taktang yokba ki mong alitsü nenok
asoshi iba mapang no?" Hagai 1:4

Israel nunger kodang Babylon talenba
nungi nüching pei limai meyipa aru, parnok
mezüngbuba teinyakt wadangji Kibuba
tenlaki raksar aliba yanglutsübaji lias
Mezüngbo parnoki kanga meranga tashi ajak
agüja tenl yangluba nung shilem agi. Saka
lia lia parnoki pei talic kitem-ang yanglutsü
tenzük aser Kibuba ki yangluba senz toktsü.
Iba nung Kibuba mepelai aküm nung Hagai
ain ajanga Tsüngremer o ayimoktsüba
angur.

Tsüngremi tanü asenok dang azüki
nungdang liang ashir asü? Masü. Mesüra
pei talitsü ki taktang takt atongtepa tesü ta
shinür asü? Masü. Saka Kibubai pa yi tama
bushidaktsünür. "Saka tamasa nenoki
Tsüngrem aser pa temeshiba bushiang...."
(Mat. 6:33). Ano ib ajanga ashibaji,
Tsüngremibo asenok pai moaja anir arur
temoatsür Tsüngrem külemibo moura aji
Kibuba ki ser yutsüba den saku. Ano
asenoki Tsüngrem yimli yang nung rongsen
aser nübu agibo meyarir saka asen asoshi
bendenra ajia Kibuba tenlaki yangluba
senzüka toktsi talidak ki yangluba den saku
asütsü.

Tsüngremi asen taküm nung kechi
mezüng südakt aji angatettsü merangdi -
tekülem, sarasadem, pa se bushiba, aser
asen mulung nung Pa yimli amenlokba

Sarasadem:
Temeim Tsüngrem ni kü taküm nung na
mesentoktsi kechisarena nung na tama
südaktsüdi. Amen.

ANOGO ABEN TSÜNGREM DEN

Nashville, Mongputeni/
October 10 (Agencies):
October 08, 2026 aonung
Nashville, Tennessee nung
57buba GMA Dove Awards
sentong ayongzüka agiogo aser
taküm Artist of the Year award
tekülem aser tetushi kentener,
Phil Wickham-i angu.

Iba sentong nung alima
tesem balala nungi Khrista
osangtajung kentenertem aika
aden.

Bridgestone Arena nung
agiba sentongji Kolosi 3:14 nung
ajemdaker "Together For One"
omen nung agi.

Nisungtem Yisu Khrista
dang tuyutsü atema longjemer
inyaktsü nükjidong nung iba
omen shimteta liasü.

Iba sentong tenzüka
TobyMac aser Diverse City
züngsem Mr. TalkBox nati
"Heaven on My Mind" ken aten,
Anne Wilson-i "Who I Am to
You" ken aten aser Brandon
Lake o country kentener Lainey
Wilson nati "The Jesus I Know
Now" ken aten. Iba ken ajanga
Country/Roots Recorded Song
of the Year award ngua liasü.

Sentong tatembanglen Amy
Grant aser Natalie Grant nati
asür Dolly Parton nem akhüm
agüja "How Great Thou Art"
ken aten.

Dolly Parton ya taküm
August 25 nü asü. Iba sentong
nung la nem Bluegrass
Recorded Song of the Year
award agütsü.

Dove Awards sentong nung
Wickham nominations 9 liasü;
pai Worship Album of the Year
award-a angu (Song of the
Saints ken ajanga).

Wickman-i, "Tsüngrem
külemtsü atema Pai asenoki nem
kuli balala agütsür. Iba maongka
atema Yisu nem tenüngsang
agütsür," ta metetdaktsü.

"Item ken zülutsü aser
nisungtemi Yisu tushia item ken
atentsü, ta bilema arudang pelaa
bilemer. Yisu külemtsü atema
lenitsü maongka anguba atema

pelar," ta pai ashi.
Taküm agi küm pezübuba

atonga Dove Awards sentong ya
kentener aser ken zülur Tauren
Wells-i ketdangsüa agia arur.

Sentong tenzüka pai, iba
sentong ya Khristan
kentenertem kibong tanaben
longjemba lir, ta ashi.

"Nai meimba nisungtem aika
nai angur. Küm piyong nai
majurudangba nisungtem ajurur.
Iba takdang nung kenten tapu
balala atenertem aika lir.
Osangtajung kaket nungi ken
atenertem nungi tenzüker
contemporary pop aser tanü-
asüng tekülem ken atenertem
yangi adenshia lir," ta pai
metetdaktsü.

"Apu alatsü atema kodang
jembidir, taonung Dove Awards
atema omenji 'Together For
One,' lir. Asenok külem
nükjidong ka lir, aser ibaji
chichiba Chuba külemtsü atema
lir," ta pai ashi.

Dove Awards angurtem
rongnung Brandon Lake-i Pop/
Contemporary Album of the
Year award aser Songwriter of
the Year (Artist) award angu.
Lake-isa Lainey Wilson den
külemi Country/Roots Recorded
Song of the Year angu (The
Jesus I Know Now ken ajanga).

Iba sentong nung Hulvey-i
Rap/Hip-Hop Album of the Year
award angu aser Josiah Queen
indang "Dusty Bibles" ajanga
Song of the Year aser Pop/
Contemporary Recorded Song
of the Year award angu.

Queen-isa Recorded Music
Packaging of the Year award
angu.

Song of the Year award
agizükba sülen Josiah Queen-i
Laishiba ajanga pa taküm nung
temelenshi adokdaktsüba
lemsatepa liasü.

"Ni Dove Awards repranga
intet aser ni nenok ken zülurtem
aser kentenertem aika kanga
nükshia aruogo. Nenok ajanga
kü taküm nung temelenshi
adokdaktsü," ta pai lemsatep.

"Meimchir ka ama Yisu
tenzüktsü ya akhüm tulutiba lir.
Ni aiben tejashi aser
azüngmeyak ajangshia liasü.
Social media ajanga masü saka
Laishiba lapoka Tsüngrem den
mapang indokba ajanga kü
taküm khenyongi balaka
melenshi," ta paisa shisem.

New Artist of the Year
award Jamie MacDonald-i
angu.

Iba award agizükba sülen
jembidang lai, la temesepba
mozü lar ka liasü aser kentener
CeCe Winans ajanga la taküm
melenshiba nung yaria liasü; la
indang kentem ajanga lai
Laishiba O jangja, ta ashi.

Iba sentong nung CeCE
Winans-ia Gospel Worship
Recorded Song of the Year
award angu (More Than This
ken ajanga).

"Kibuba, Nü nem ano taliba
agütsütsü onok yariang. Yisui
asenok nem ajak agütsü. Tebui
Pa ajaso chir agütsü, ajaso chiri
Pa taküm agütsü, anungji
Tsüngrem chichia külemtsü
atema asenoki angazüktsüji ni
jangjar," ta Winans-i ashi.

Tasha Cobbs Leonard-i
Contemporary Gospel Album of
the Year award aser Traditional
Gospel Recorded Song of the
Year award angu.

Jonathan McReynolds aser
Jamal Roberts nati
Contemporary Gospel
Recorded Song of the Year
award  angu ("Still (Live).

Elevation Worship &
Chandler Moore-i Worship
Recorded Song of the Year ("God
I'm Just Grateful,") award angu
aser Jeremy Camp aser Skillet-i
Rock/Contemporary Recorded
Song of the Year award angu.

Andrea Bocelli, Cody
Carnes aser Kari Jobe nungeri
Inspirational Song of the Year
award angu (The Blessing) aser
Strings & Heart-i Rock/
Contemporary Album of the
Year award angu (Plastic
Wine).

Dove Awards: Phil Wickham-i Artist of the Year award angu

October 10, 2026: Pope Leo
XIV-i Sister  Mary Teresa
Barron, Pontifical Mission
Societies Tir shimogo; lai
sangküm January 4 nü iba
mapa agizüktsü.

Irish tsür nun Mary Barron
ya 2018 küm nungi Missionary
Sisters of Our Lady of the
Apostles

Nung Superior General liasü
aser 2023 küm nungi 2025 küm
tashi International Union of
Superiors General nung Tir
liasü.

Pontifical Mission Societies
nung Tir ama Sister Mary
Teresa Barron-i alima nung
missionary networks ajak
ketdangsüa reprangtsü aser

alima tesem ajaklen Arogotem
nungita yaritsü.

Pontifical Mission Societies
nung tetsür ka Tir shimba ya
tang mezüng lir.

Sister  Mary ya County
Donegal nungi lir.

La Tir shimba sülen lai, "Ni
iba ya meimlai liasü. Ni iba
shilem ajemalua agizüker.
Khrista osangtajung
sangdongba aser alima tesem
balala  nung Tsüngremer
nüburtem tenzükba nung
tetsürtem aikati shilem tajung
agiba züngshia iba menden
atema ni shim südi,  ta ni
amanger," ta metetdaktsü.

Pontifical Mission Societies
pezü lir, aser itemji Pontifical
Society of the Propagation of
the Faith, Pontifical Society of
the Holy Childhood, Pontifical
Society of St. Peter the Apostle
aser Pontifical Missionary
Union lir.

Item Societies' nung taoba
mapang Tir, Archbishop Emilio
Nappa yaküm Governorate of
the Vatican City nung Secretary
General shima liasü.

Missionary Sisters of Our
Lady of the Apostles nung linük
21 nungi sister 622 lir aser sister
teimbaka Africa nung lir.

Pope-i nun ka Pontifical
Mission Societies Tir shim

October 08, 2026 aonung Nashville, Tennessee nung 57buba GMA Dove Awards sentong
nung Amy Grant aser Natalie Grant nati ken ka atendang tangokba noksa nung angur.

Sister Mary Teresa Barron

AO OSHI ANGAZÜKDAK:
TANÜ ANGAZÜKTSÜBA OJANG

Kolongkosü

(v) peisasa temang perepshia arakzükba ( yoga type body movement)

* Anepdang saker kolongkosüba yimya ya junger.

Kümrem

(adj) kanga ( very much)

* Onoki nenok dang kümrem pelar.

NAI-A YA METETTER

TIPLEN

1. O jembitsü tashi - 8

5. Süngjang tapu ka - 5

7. Tekanük nung enokba - 5

8. Teka amtep - 5

12. Tzük asendak - 5

14. Tsüngpang tema aliba - 5

15. Ken atenba yimya - 5

16. Asangur - 8

LANGTSÜNGLEN

1. Tepok telung nung shilem ka - 7

2. Tamajung aküm - 5

3. Chi den külemi achiba - 3

4. Meimchir alimai aruba - 3

6. Laishiba nung ayong ka - 4

9. Tarutsü nükla - 7

10. Tamendakdak/Nükjidong - 4

11. Tenük-telen mejungi aküm - 5

13. Terok nungi adokba - 3

14. Meimchir telemsa - 3

1 2 3

4

5 6 7

8 9

10

    11 12

        13

14 15

   16

LANGTSÜNGLEN :
1.Matet 2. Ate 3. Telok 4. Amo
5. Roker 6. Akisa 7. Malur 8. Tatem
14. Ongzük 15. Omaogo
17. Oangma 18. Amoka 20 Ar
21. Onok 23. Ka 26. Ar

TIPLEN :
1. Matara 7. Met 9. Atemokba
10. Teloki 11. Let 12. Esau
13. Tokora 16. Rom 19. Agia
20. Among 22. Okrong 24. Zunga
25. Koma 27. Kao 28. Makar

Dibrugarh, October 10,
2026 (Agencies): Assam
nung anogo ananü national
seminar nung tea industry
putiotsü, rongsenketzüng
jenjang aser tarutsü indang
jembiogo.

Iba sentong ya Department
of Economics-i Dibru College
nung ayonga agi aser  Indian
Council of Social Science
Research (ICSSR), New Delhi-
i teyari agüja nungit. Iba sentong
indang omenji "Two Hundred
Years of Assam Tea:
Innovations, Sustainability and
Rural Transformation" liasü.

Sentong nung economists,
researchers, academics aser
industry practitioners külemi
adenshi aser parnoki Assam
nung tea sector indang jembia
liasü.

Maneni, "Two Centuries of
Assam Tea: Perspectives on
Heritage, Economy, Indigenous
Knowledge and the Future" ta
ser panel discussion ka agi.

Iba nung JNU nungi Mandira
Sarma, Dibrugarh University
nungi Deb Kumar Chakraborty
aser Assam Gaurav awardee
Manje La, proprietor of Singpho
Heritage Tea & custodian of

Singpho heritage and traditional
Phalap tea culture nunger
shisalen sayurtem liasü. Iba
mapang BBC News nung Asia
Pacific editorial lead Sachin
Gogoi onir liasü.

Tatemsa, "Labour in
Assam's Tea Sector:
Livelihoods, Rights, Welfare
and the Way Forward" ta ser
tanabuba panel discussion ka
agidang Dibrugarh University
nungi Alok Ranjan Dutta o
Kaustubh Kumar Deka na den
HPB Girls' College, Golaghat
nungi Bipul Kumar Rabha
nunger shisalen sayurtem liasü.

Itanagar, October 10, 2026
(Agencies): Arunachal
Pradesh Chief Minister Pema
Khandu-i October 13 nü ABK
Youth Wing (ABKYW) aser
Adi Students' Union (AdiSU
Apex) teshimtet nübotem den
senden ka amentsü ayongogo.

Iba ya Siang Upper
Multipurpose Project (SUMP)
dak sendakba tebilemtsütem
asoshi lir aser Niti Vihar,
Itanagar nung CM Khandu
office nung amentsü ta Chief
Minister's Office sangdong ka
nung ashi.

October 3 nü Pasighat Press

Club nung ABKYW aser
AdiSU Apex külemi
osangbener den senden ka
amenba sülen CM Khandu-i
parnok den ajuruteptsü jaokogo.

Siang ayong nung yanglu
alitsüba multipurpose project
ajanga Arunachal Pradesh
asoshi hydropower generation,
water management aser
strategic preparedness atema
tajangzük aika bentsür arutsü.
Ajisüaka, yimdaklirtem aser
lokti nung nisung kari iba
mapatong ajanga land,
livelihoods, settlements aser
environment nung kongshitsü

tebilemba abener.
Adi nungeri tebilemtsü

lemsatepba atema olemtep
alitsü nüngdaker aser iba asü
nung dang mapatong inyaka
otettsü ta ketdangsürtemi ashi.

October 13 senden nung
telok anaprongi parnok
tebilemtsütem chief minister
dang indangindanga ashitsü
maongka angutsü ta
ketdangsürtemisa ashi.

ABKYW aser AdiSU Apex
nung tirtemi külem züngsemtem
den senden nung adentsü
metetdaktsür ta Chief
Minister's Office-i ashi.

Agartala, October 10, 2026
(Agencies): Tripura Tribal
Areas Autonomous District
Council (TTAADC)-i
Hokolbarnü Centre, Tripura
sorkar aser Indigenous
Progressive Regional Alliance
(TIPRA) dang Tripartite
Agreement mapa inyaktsü
ayongzüka bangzüng ka
renemogo.

Iba dang TIPRASA Accord
ta ajar aser October 9, 2026
nungi District Council session

tenzükdang TTAADC
Executive Member Chandra
Kumar Jamatia-i onük benoka
lemsatep.

March 2, 2024 nü India
sorkar, Tripura sorkar aser
TIPRA tsüngda agreement
agiba dang TIPRASA Accord
ta ajar. Iba agreement nung
state lisopurtem dak sendakba
tebilemtsütem asoshi mapa
inyaktsü lateta lir. Iba nung
history, land rights, political
rights, economic development,

identity, culture aser language
dena lir.

Iba accord mapa küma
inyakba ajanga tribal areas
nung ketdangsübaren tashi
aittsü aser lisopur ali, oshi aser
sobaliba maitsü kümzüka ayutsü
ta TTAADC bangzüng nung
shia lir.

TTAADC areas nung
alirtemi TIPRA Motha Party
den amalitepba, maneni
nungitba aser tamang akaba
atema pelar ta Jamatia-isa ashi.

Candy Crush Saga® yangluba interactive
entertainment company King-i alima otsü tasen

ka yangluogo. King ajanga "the most people
playing a mobile game simultaneously" ta ser

Guinness World Record ka yangluogo aser iba ya
1,146 employees-i Candy Crush Saga külemi

maneni minute 5 asayaba atema lir.

Dibrugarh nung Assam tea indang national seminar ka agiogo

TTAADC-i TIPRASA Accord mapa tenzüktsü ayongzüker

Arunachal CM-i Siang project atema Adi teloktem den ajuruteptsü

US-i ICC nem tenokdangba agütsüba European
states, Canada, Japan aser UN nungeri anemer
Hague, Mongputeni/Octo-
ber 10 (Agencies): United
States-i International Criminal
Court (ICC) nem tenokdangba
kar agütsüogo aser iba ajanga
US den sendaktepa aliba
linüktem densema linük aikati
iba jenjang agiba anemogo aser
world's war crimes tribunal
pusemba metetdaktsüogo.

Hokolbarnü US Secretary of
State Marco Rubio-i, Washing-
ton-i iba okadak den tsütatep
masütsü ta sangdongogo, aser
iba ajanga parnok resource tem
nokdangtsü aser
inyaksangshitsü mesademi
kümdaktsütsü, ta ashiba den, Tir
Donald Trump-i America
nungertem Hague nung iba
okadak obendangtsü kodanga
memelatsü, ta ashi.

ICC ya 2002 küm, genocide,
rara nung aibelen aser
meimchir temeden anema
inyaksangshirtem obendangtsü
atema amenoka liasü. Linüktemi
kodang obendang magütsütetlir,
mesüra obendangtsü
memulunglir idangji iba okadak
yagi obendanger.

US Treasury Department-i,
ita trok atema taochi mapang
agütsüba densema tenokdangba
agütsüba sangdongogo aser iba
den telecommunications, soft-
ware, pension payments aser
sota alirtem dak sendakba nung
tsütatep asütsü atema lenmang
lapoktsüogo.

Rubio-i ashiba agi, iba
tenokdangba agütsüba ajanga
iba okadak aser züngsemtem
nem US dak sendakba ken o
bentettsütsü maongka agütsütsü
aser takhangbatem
mataloktsüra iba sülen inyakyim
melenshitsü.

Trump administration-i
ashiba agi, iba okadak yagi
parnok tashi alia amshia Israel
amala ICC züngsem masüba
linüktem nungi lenirtem
obendangtsü meranger. United
States aser Israel na ICC nung
dena mali.

Tenokdangba agütsüba dak
sendakba nung ICC-i ashiba agi,

iba jenjang agiba ya rule of law
aser international legal order
tamendakdak anema lir. ICC-
isa, züngsem 125 dang iba riju
ya kümzüka ayutsü
ayongzükogo.

"Iba okadak ya kija
menokdaktettsü. Okadak tia
züngsemtem kabuma nung lir,"
ta ICC-i ashi. "Iba ya riju ka
atema nokdakba dang masü,
saka rule of law dak amendaker
international order kümzüka
ayutsü atema lir."

Hokolbarnü iba okadak nem
tenokdangba magütsü tsüngda
Trump administration-i
obendanger aser prosecutor 12
dak tema nem tenokdangba
agüja liasü.

US-i iba osang sangdongba
sülen United Nations
ketdangsürtemi iba jenjang
agiba aitsüogo.

Iba osang angashia UN Sec-
retary-General Antonio
Guterres-i kanga süoki ia
bilemer aser okadak nem
tenokdangba agütsüba ajanga
inyakyim nung tetsükdaktsü
adoktsü akok, ta Guterres
otongdar Stephane Dujarric-i
ashi.

"Tanü iba telemtetba agiba
ya international criminal justice
atema takoksa tulu lir, aser iba
atema ICC ya tongtibang
tongshi ka lir," ta kasa sangdong
ajanga metetdaktsü.

UN Human Rights
tekolakba Volker Turk-i, ICC
kümzüka ayutsü atema tangsa
tang jenjang kar agitsü
ayongzükogo. "Item
tenokdangba agütsüba ya
agizüktsü makok," ta pai ashi.

ICC züngsem shirnok US
allies tem lir parnokia iba
telemtetba agiba sasaseta
bilemba lemsatepogo.

Dutch Foreign Minister Tom
Berendsen-i, US-i iba
telemtetba agiba atema
sasaseta bilemer, ta ashi. ICC
ya Netherlands nung amenoka
lir.

"Okadak kümzüka ayutsü
atema onoki ajang ajanga

nokdaktsü. Kasa mapang nung
temetettsükaji tenokdangba
agütsüba ya tangsa tangbo
benoka minyaktsü aser service
provider tem ICC den maneni
inyaka atatettsü. Tenokdangba
agütsüba mapa küma minyak
tsüngda ita trokbo taochi
mapang lir asünung iba mapang
sensaksemtettsü lenmang
lapoka lir," ta pai ashi.

Kasa mapang nung Britain,
Denmark, France, Germany,
Italy, the Netherlands, Canada
aser Japan foreign minister temi
külem sangdong ka ajanga
tenokdangba agütsüba atema
sasaseta bilemba lemsatepba
den iba tenokdangba anemba
metetdaktsüogo.

"Tenokdangba agütsüba ya
benoka inyakra iba ajanga
okadak inyakyim, staff aser
parnok kibongtem dak
kongshitsü. ICC nongita yaritsü
atema onok longjemer lir aser
kasa mapang nung züngsem
masüba linüktem den sensak
asemtsü bendanga agütsür lir,"
ta parnoki ashi.

Belgian Foreign Minister
Maxime Prevot-i, ICC nongita
yaritsü atema Brussels-i
Hombarnü  European Council
senden nung European Union
foreign affairs minister tem den
sensak asemtsü ta shiogo.

Kasaji US nung amendaker
aliba Human Rights Watch
amala lokti densema lokti tentet
balala aser rights teloktemi
tenokdangba agütsüba atema
süoki ia bilemba lemsatepogo.

Linük aser lokti tentet balalai
iba jenjang agiba aitsüba
mapang Israel-ibo iba jenjang
agiba atema US tenüng
sanganga jembiogo.

Ato Kilonser Benjamin
Netanyahu-i, telemtetba kanga
tongtibang ka agiba atema
Trump aser  Rubio na nem
tenüngsang agütsüogo.

2024 küm ICC-i, rara nung
aibelenba aser meimchir
temeden anema inyaksangshiba
atema Netanyahu aputsü
tetuyuba agüja liasü.

Asoba küm: 18.02.1999 - Asü: 6-10-2026
Asür Banglong Longkümer tenüng nung ozü kibongi

temolungjang taroktiba agi adianutem, medemertem,
kiyongertem, arogopurtem, külem teinyaker, aser temulongertem
kwinakati onok asoshi sarasademtsüogo, nenok ajak dang Kanga
pelaba lemsateper. Nenok ajaki  kanga sarasademtsüba  ajanga
tanela nung onoka ajungmesor. Nenok tatenba, sarasadem,
temeim otem, temeim mapa aser tenungitba agi onok tashi itdakja
anisüngzüktsüogo. Iba yagi tashi tasen, teimla tasen aser
anisüngzük agütsür.

Banglongji temeim jabaso aser temeim teno aser tedi ka ama
liasü. Pa tesüngjem, ajemalu aser yimya taneptemi pa teti
bilemtettsü. Pa O kangabo mali, saka temeim agi sünga aliba
taküm ka liasu. Pai temolungjangi kecha meyipa meyimlai teti
tangar yaritsü bilemba taküm, pai tangar dang aria bilemba aser
tangatet taküm yimyai aika dak tangshioko.

Pai onok kanga karaa doktsür oadokaka, pa temeim, ajemalu,
aria bilemba onoki teti bilemtetta ozü molungjang nung alitsü.

Yisu temeim teka nung  anisüngzükangma.
~ Pa temeimba tsürabur, adianu aser temeimbatem.

Temeim BANGLONG LONGKÜMER (LONGJANG)
Tenüng nung tepelaba Lemsateper

 Donald Trump-i, Russia nungi US-i diesel bener arutsü sangdongba ya Ukraine tir Volodymr
Zelensky-i aitsüogo aser ashiba agi, iba ya Russia tir Vladimir Putin atema semptep ka lir.
Trump-i ashiba agi, Putin-i tangsa tang America aser linük balala nem diesel ton 300,000
agütsütsü mulunga agizükogo aser November ita 500,000 ton aser iba sülen ano million
ka agütsütsü ta shiogo.

Khartoum, Mongputeni/Oc-
tober 10 (Agencies): South-
eastern Sudan nung tesem ka
drone agi amakba sülen tetsür
aser tanur densema nisung 30
tepsetogo.

Wad al-Mahi province gov-
ernor-i Al Jazeera dang
Hokolbarnü ashiba agi, drone ya
paramilitary Rapid Support
Forces (RSF) meyong liasü
aser parnoki province teyongtsü
amakba sülen tetsür 26 aser
tanur pezü tepsetogo.

Governor Mahjoub Al-
Sheikh-i, iba tesem amakba ya
tasümaiter inyakyim ka ta
shiogo. Paisa, drone ya Ethio-
pia nungi yokba liasü, ta ashiba
AFP news agency-i
metetdaktsü.

Al Jazeera Arabic indang
Sudan correspondent, Wadah
Al-Tahir-i ashiba agi, Blue Nile
tesem amakba rongnung iba ya
tesüsabuba asütsü aser tang
Damazin yimti anasa Wad al-
Mahi province makogo.

Hokolbarnü amakba tesem
ya hon atudak tesem ka anasa
displacement camp ka kima
liasü, kong tetsürtem chemical
amshia aser teka tesa agi

teburtemi tuteta toktsüba ali
nungi hon merekteta aayanger.

Sudanese army aser RSF na
tawa Ethiopia arrtsü len
raratepdar. Ethiopia nunga tang
mepetmesü adoker lir.

RSF pur nem tejenokdak
agütsüba atema Sudan-i Ethio-
pia aija arudar, koba parnoki
magizüker.

Local source temi ashiba
agi, linük ana tsüngda arrtsü ya
paramilitary aser parnok den
sendaktepa aliba teloktem
osettsüset belentsü asoshi
lenmang tongtibang ka lir.

RSF puri Damazin amaktsü
merangdar aser iba ajanga army
Blue Nile tesem aser Kordofan
tesem naprongla kümzüka
ayutsü asoshi inyaksangshitsüsa
kümogo.

Aid worker temi ashiba agi,
2023 küm April ita Sudan nung
civil war tenzükba sülen nisung
200,000 dak tema tepsetogo
aser nisung meyirejang aika pei
talidak ki toktsür jenshiogo.

Taküm kija nunga Blue Nile
state nung nisung 100,000 dak
tema pei talidak ki toktsür
jenshiaogo, ta United Nations-i
metetdaktsüogo.

Sudan kübok Blue Nile tesem
nung drone agi nisung 30 tepset



“Nü mapa ajanga nü tangatetba sayuang.”

Mongputeni/October 10,
2026 (Agencies): New
Zealand nunger fast bowler Will
O'Rourke tetsüng tabelen ham-
string aser temola yiruba tang
tashi taneptsü junga mongi aliba
ajanga India den kidang
asayatsü aliba asayamung nung
masayatettsü.

Arishi küm 25 tain asayar ya
kümdangshia alitsü atema
meshim, kechiyong pa Decem-
ber ita Australia den Test pezü
asayatsü aliba atema temang
kanga junga aneper lidaktsüner.

New Zealand aser India na
T20I pongu, ODI pongu aser
Test ana asayatsü lir.
Mezüngbuba T20 asaya
Christchurch nung October 22
nü asayatsü.

O'Rourke ya teberem yiruba
ajanga ita tenet masayai lir
tanaben asayashi tenzüka liasü.
Ajisüaka New Zealand aser
England na tatembangbuba Test
asayaba mapang pa hamstring
yiru aser August ita tatemlen
training agiba mapang temola
yirua liasü.

New Zealand coach Rob
Walter-i ashiba agi, O'Rourke
aser team indang medical staff
tem den sensak asemba sülen
iba telemtetba agiogo.

"Hau Will atema kidang In-

dia den iba amala marquee tour
ka nung masayatsü ya
tezüdangtsü ka lir," ta Walter-i
ashi.

"Pa ODI aser Test
naprongla nung asayatsü liasü,
saka sensaksem akaba sülen
onoki pa temang anepalutsü
atema masayaba tajungba
asütsü ta mulungtepogo," ta
paisa shisem.

New Zealand-isa
Hokolbarnü sangdong ka ajanga
Mark Chapman aser Zak
Foulkes nata yiruba ajanga
T20I masayatettsü ta shiogo.

O'Rourke dak sendakba
nung New Zealand kanga
kümdangshidar, kechiyong
parnok indang fast bowler tem
ya taruba asayamungtem nung
kanga tongtibang asütsü.

"Taruba ita ishika tsüngda onok
indang pacer tem ya kanga
tongtibang asütsü, anungji onoki  Will
ya temang kanga junga aneperang
asaydaktsüner," ta Walter-i ashi.

O'Rourke ya Decmber
tatemlen New Zealand indang
first-class domestic asayamung;
Plunket Shield nungbo asayatsü
team timla lir. Imlaba ama pa
taneptsü ngura pa December 9
nü Perth nung Australia den
mezüngbuba Test asaya nungbo
asayatettsü imlar.

O'Rourke India den asayamung
nung masayatettsü

Mongputeni/October 10,
2026 (Agencies): World Cup
pezüben koker aliba Pakistan
team taruba Asian Champions
Trophy  nung shilem magitsü
telemtetba agiogo aser parnok
melena Bangladesh shimogo.

Taküm Asian Campions
Trophy Hockey ya Jalandar
nung asayatsü. Pakistan
masayatsü jangjaba sülen India
team mezüngbuba asaya
Bangladesh den October 27 nü
asayatsü

Asayamung ya October 27
nungi November 5 tashi Punjab
kübok Jalandhar nung Olym-
pian Surjit Singh Hockey Sta-
dium aser Mohali nung Olym-
pian Balbir Singh Senior Inter-
national Hockey Stadium nung
asayatsü.

Jalandhar nung October 27
nü nungi November 2 nü tashi
league-stage nung asayatem
ajak asayatsü, aser iba sülen
asayamung nung knockout
asayatem Mohali nung

asayatsü.
Semi-finals ya Olympian

Balbir Singh Senior Interna-
tional Hockey Stadium nung
November 4 nü asayatsü aser
bronze-medal aser gold-medal
asaya November 5 nü
asayatsü.

Asayamung nung Asia nung
temaba jenjang nung aliba linük
trok asayatsü, kong India, Ma-
laysia, Japan, South Korea,
China aser Bangladesh
densema lir.

Tawa Japan nung Asian
Games akokba sülen iba
asayamung nung India team
top-ranked team asütsü.

Asayamung lapokba
sentong October 27 nü agitsü
aser  iba sülen India  o
Bangladesh na mezüngbuba
asaya asayatsü.

Team trok ya single round-
robin league phase nung
tokteptsü. Team ajak asaya
pongngu asayatsü. Iba sülen
temaba jenjang nung

tembangba team pezü semifi-
nal asayatsü.

Bangladesh den asayaba
sülen India team China den
October 29 nü, Japan den Oc-
tober 30 nü, Malaysia den No-
vember 1 nü aser South Korea
den November 2 nü asayatsü.

Asayamung teyong nung
October 28, 31 aser Novem-
ber 3 nü asaya ka danga
masayatsü.

Asian Champions Trophy
ya India-i timbaben koka lir.
India team-i 2011, 2016, 2018
(Pakistan den joint winner),
2023 aser 2024 küm takok
nguogo.

"Mapanglem sangdongba
ajanga Hero Asian Champions
Trophy Punjab 2026 atema
tongyatepba taliba kümogo.
Asia nungi team tem Punjab-i
pelashishia agizüktsü yongya
atar aser hockey asaya tajung
kar reprangtsü yongyaseta
atar," ta Hockey India tir Dilip
Tirkey-i ashi.

Pakistan team Asian Champions Trophy nung shilem magitsü

Pakistan Hockey team

Mongputeni/October 10,
2026 (Agencies): Cole
Palmer-i Chelsea nungi 2034
küm tashi asayatsü atema
tenangzüktepba yanglushiogo.

Arishi küm 24 tain England
nunger international asayar yagi
2033 küm tashi tenangzüktepba
yanglur liasü, aser pai maneni
kanga junga asayaba sülen küm
ka atsülangogo.

Iba tenangzüktepba yangluba
sülen Palmer ya Premier
League nung küm aika asayatsü
asoshi tenangzüktepba yanglur
rongnung ka kümogo.
Manchester City nungi Erling
Haaland aser Chelsea team-
mates Joao Pedro aser
Geovany Quenda nungeri dang
2034 küm tashi tenangzüktepba
yanglur lir.

Palmer-i taoba contract ya
küm ana tejakdang Manchester
City nungi pound million 42.5 agi
Chelsea nung arua adenba
mapang yanglua liasü.

Chelsea-i club indang wage
structure meraksai asayar
tejentem aser tang renloka oya
aliba asayartem nem parnok
tangutsü tim agütsütsü atema
asayartem den tenangzüktepba
yanglushia arudar.

Joao Pedro-ia 2034 küm
tashi asayatsü atema August ita
tenangzüktepba yangluogo, aser
Pedro Neto-i taoba ita küm trok
atema tenangzüktepba
yanglushiogo.

Palmer aser Brazil nunger
forward na ya kanga junga
angatettep asaya arudar, aser iba
den Xabi Alonso kübok pa

tembar Morgan Rogers dena
partnership yanglushi tenzükogo.

Aston Villa nungi Rogers
taküm pound million 117 agi
alizüktsü atema jembishinüba
mapang ken o jangja alirtem
rongnung Palmer-a ka liasü.

Tang asaya aliba season
nung Palmer-i tang tashi nung
goal pezü idaktsüogo aser as-
sist ana sütsür lir.

Taoba season groin nung
timtem aliba ajanga junga
masayateti arur Palmer-i tang
asaya aliba season bo kanga
junga asaya arudar.

Iba timtem adoka junga
masayatetba sülen Palmer ya
taküm England indang World
Cup squad nunga meshimi liasü.

Palmer ya tang asaya aliba
season nung Chelsea nungi
asayartem rongnungi mapa
timtiba asayar lir, saka England
team nungi masayatet aser
ibayongji Thomas Tuchel-i, pa
maongka aika magi
süidaktsüdar ta ashi.

Alonso-i, Honibarnü
Bournemouth den asayatsü
aliba asaya nungbo Palmer
asayatsü imlar ta shiogo.

Mongputeni/October 10,
2026 (Agencies): Nations
League tasayadak nung team
camp toktsür aoba atema Por-
tuguese Football Federation
(FPF)-i Cristiano Ronaldo na-
tional team nungi suspend
sütsüogo. Camp toktsür aoba
atema pa anema
bushisüngdang tenzükogo.

Ronaldo, shiba Portugal
nunger asayartem rongnung
asaya timtiba asayaba aser
goal timtiba idaktsüba asayar
lir, pa Denmark den asayatsü
lia camp toktsür ao. Arishi küm
41 tain asayar ya Norway den
asayaba mapang
masayadaktsü aser manager
Jorge Jesus-i pa Denmark den
asaya nunga tetenzük nungibo
masayadaktsütsü ta shia liasü.

"Non-Professional Section-
i October 9 nü telemtetba agiba
sülen Cristiano Ronaldo dos
Santos Aveiro anema
bushisüngdang tenzükogo," ta
federation-i ashi,

Ronaldo-i Mongolbarnü pa
inyakyim jangjashija olen ka
lemsatepogo aser Jesus tena
tsüngda tamang makateti
akümba ajanga iba jenjang agi
ta ashi. Ronaldo-i ashiba agi,
manager yagi pa dang interna-
tional window nung Portugal
pur kidang mezüngbuba aser
tatembangbuba asaya nung
tetenzük nungi asayatsü aser

Norway aser Denmark na
nung oa asayaba mapangbo
masayatsü shia liasü. Portugal
captain yagi iba ya magizük,
aser iba ajanga par teammate
tem nem osang tai ka agütsütsü
ta ashi.

Ronaldo-isa,  iba sülen
Jesus-i pa dang Norway den
asayaba mapang minute 30
asayatsü atema renemtsü ashi,
saka masayadaktsü, ta ashi.
Paisa, coach yagi Denmark
den masaya tsüngda ken o ya
mebentettsü ta ashiba den,
Jesus-i Pelé mesüra Maradona
nunger jenjang nung aliba
asayar ka masayadaktsüba
atema fan tem dang tatok
meshitsü mulunga agizüka
liasü, ta ashi. Iba olen ya alima
ajunga nung taitsüba aika
ajangshiogo.

Ronaldo-isa, teammate aser
Portugal team pusemertem ajak
dang tatok meshiogo, aser pa
inyakyim atema pai khuret
abenba nangzükogo. Paisa,
Portuguese Football Federa-
tion-i pa anema jenjang agitsü
akok ta shiogo, aser pa captain
asüba agi memerenshi-i
metoktsütsüla ta ashi.

Mepetmesü adokaka
Ronaldo-i pa Portugal atema
bendanga agütsür lir ta ashiba
den, pa linük tenüng nungi
asaya-a takok angutsü atema
maneni renema lir, ta ashi.

Portugal FA-i Cristiano Ronaldo suspend sütsü

Palmer-i Chelsea den tenangzüktepba yanglushiogo

